
ᓇᐅᑦᑎᖅᓱᖅᑕᐅᓂᕐᒧᑦ ᐱᕕᒃᓴᐃᑦ 
 

ᐱᔾᔪᑎᒋᔭᖓ 
 

1. ᓇᐅᑦᑎᖅᓱᖅᑕᐅᓂᕐᒧᑦ ᐱᕕᒃᓴᐃᑦ ᐱᕕᒃᓴᐅᕗᑦ ᐃᖅᑲᓇᐃᔭᖅᑎᑦᑎᔪᒧᑦ 
ᐱᓕᕆᕝᕕᒋᔭᐅᔪᒧᑦ ᖃᐅᔨᒪᓕᕈᓐᓇᕐᓂᕐᒥᒃ ᑖᓐᓇ ᐃᖅᑲᓇᐃᔭᖅᑎ ᓈᒻᒪᒃᑲᓗᐊᕐᒪᖔᑦ 
ᐃᓂᒋᔭᒥᓄᑦ.  

 
2. ᒐᕙᒪᒃᑯᑦ ᐱᓕᕆᐊᖃᓪᓚᕆᒍᒪᕗᑦ ᓇᓗᙱᑦᑎᐊᕐᓂᕐᒥᒃ ᑕᒪᒃᑯᐊ ᓄᑖᑦ ᐃᖅᑲᓇᐃᔭᖅᑏᑦ 

ᐱᕕᒃᓴᖃᕋᓗᐊᕐᒪᖔᑕ ᐃᓕᑦᑎᕝᕕᖃᕈᓐᓴᕐᓂᕐᒥᒃ ᐃᖅᑲᓇᐃᔮᒥᓂᒃ ᐊᒻᒪᓗ 
ᑲᔪᓯᓂᖃᑦᑎᐊᕈᓐᓇᕐᓗᑎᒃ. 

 
 
ᐊᑐᖅᑕᐅᓂᖓ 

 
3. ᐅᑯᐊ ᖃᐅᔨᒪᔾᔪᑎᑦ ᐱᓕᕆᔾᔪᑏᓪᓗ ᑐᕌᖓᔪᑦ ᑕᒪᐃᓐᓄᓕᒫᖅ ᐃᖅᑲᓇᐃᔭᖅᑎᓕᒫᓄᑦ. 

 
ᑐᑭᖏᑦ 

 
4. ᓇᐅᑦᑎᖅᓱᖅᑕᐅᓂᕐᒧᑦ ᐱᕕᒃᓴᖅ, ᐃᖅᑲᓇᐃᔭᖅᑎᒧᑦ ᐊᑖᓂ ᓇᓗᓇᐃᖅᑕᐅᓯᒪᕗᖅ. 

 
i. ᑕᒪᐃᓐᓄᑦᑎᐊᖅ ᐃᖅᑲᓇᐃᔭᖅᑎᓕᒫᓄᑦ ᑭᓯᐊᓂ ᐃᓕᓴᐃᔩᑦ ᑭᑭᑕᐅᓗᑎᒃ: 

• ᐱᒋᐊᓕᓵᕐᑎᓪᓗᒍ ᐃᓂᑖᖅᑎᑕᐅᓪᓗᓂ ᐃᓂᒧᑦ 
ᐊᑭᓕᖅᓱᖅᑕᐅᕝᕕᖃᕐᓗᓂ ᐃᓂᒥᒃ 12−ᒥᒃ ᐊᑦᑎᖕᓂᖅᓴᐅᓗᓂᓘᓐᓃᑦ, 
ᑕᖅᑭᓄᑦ 6−ᓄᑦ; 

• ᐱᒋᐊᓕᓵᖅᑎᓪᓗᒍ ᐃᓂᑖᖅᑎᑕᐅᓗᓂ ᐃᓂᒧᑦ 
ᐊᑭᓕᖅᓱᖅᑕᐅᕝᕕᖃᕐᓗᓂ ᐃᓂᒥᒃ 13−ᒥᒃ ᖁᑦᑎᖕᓂᖅᓴᒥᒡᓘᓐᓃᑦ, 12-
ᓄᑦ ᑕᖅᑭᓄᑦ; 

• ᓅᑎᑕᐅᓂᕐᒥᓄᑦ ᖁᕝᕙᕆᐊᖅᑎᑕᐅᓂᕐᒥᓄᓪᓘᓐᓃᑦ, 6−ᓄᑦ ᑕᖅᑭᓄᑦ. 
 

ᐅᓇ ᐅᔾᔨᕆᔭᐅᓕ: ᒥᓂᔅᑕᐃᑦ ᑐᓪᓕᐊᑕ ᐃᑲᔪᖅᑎᖓ ᐃᖅᑲᓇᐃᔭᖅᑎᑦᑎᔪᒥ 
ᐱᓕᕆᕝᕕᖕᒥ ᑭᒃᑯᑐᐃᓐᓇᓄᓪᓘᓐᓃᑦ ᑎᒥᒋᔭᐅᔪᒧᑦ 
ᒥᑭᒡᓕᒋᐊᖅᑎᑦᑎᑐᐃᓐᓇᕆᐊᖃᖅᐳᑦ ᐊᑐᖅᑎᑦᑎᙱᓪᓗᑎᒡᓘᓐᓃᑦ 
ᓇᐅᑦᑎᖅᓱᖅᑕᐅᓂᕐᒧᑦ ᐱᕕᒃᓴᒥᒃ. 

 
ii. ᐃᓕᓴᐃᔨᓄᑦ: 

• ᐃᓂᑖᖅᑎᑕᐅᓂᖅ ᐃᓕᓴᐃᓂᕐᒧᑦ ᐃᓂᒧᑦ, ᒪᕐᕉᖕᓄᑦ ᐊᕐᕌᒎᖕᓄᑦ, 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᓴᕐᕉᖕᓂᒃ ᐊᕐᕌᒎᖕᓂᒃ ᐃᓕᓴᐃᓂᕐᒥᒃ 

ᐱᓕᕆᓂᑰᓕᖅᐸᑦ ᓄᓇᕗᒻᒥ, ᑭᓯᐊᓂ ᓇᓗᓇᐃᖅᑕᐅᑦᑎᐊᖅᐸᑦ 
ᐊᓯᖔᖓᒍᑦ; 

• ᖁᕝᕙᕆᐊᖅᑎᑕᐅᓂᐊᕐᓗᓂ, ᐊᑕᐅᓯᕐᒧᑦ ᐊᕐᕌᒍᒧᑦ ᑎᑭᓪᓗᒍ. 
 
ᒪᓕᒋᐊᓖᑦ 

 
5. ᐃᖅᑲᓇᐃᔭᖅᑎ ᓱᓕ ᓇᐅᑦᑎᖅᓱᖅᑕᐅᔪᖅ ᐱᔭᕆᐊᖃᖅᐳᖅ ᑎᑎᕋᖅᓯᒪᔪᒥᒃ 

ᐱᔪᓐᓇᖅᑎᑕᐅᓂᕐᒥᒃ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᓂᑦ ᐃᖅᑲᓇᐃᔭᕐᕕᒋᔭᐅᔪᒥᑦ 
ᐱᓕᕆᕝᕕᖕᒥᑦ/ᑭᒃᑯᑐᐃᓐᓇᓄᑦ ᑎᒥᒋᔭᐅᔪᒥᑦ ᐊᓇᔪᖕᓂᐊᕐᓗᓂ ᒐᕙᒪᒃᑯᓐᓂᑦ 
ᒪᓂᓴᕈᑕᐅᓯᒪᔪᒧᑦ. ᑕᒪᓐᓇ ᐊᖏᖅᑕᐅᕙᒃᐳᖅ ᑭᓯᐊᓂ ᐱᑐᐃᓐᓇᐅᙱᑦᑐᒻᒪᕆᖕᓄᑦ 
ᖃᓄᐃᓕᖓᓂᕆᔭᐅᔪᓄᑦ. ᐃᖅᑲᓇᐃᔭᖅᑎ ᑐᓂᓯᔭᕆᐊᖃᖅᐳᖅ 
ᐱᔪᓐᓇᖅᑎᑕᐅᔾᔪᑎᒥᓂᒃ ᐃᓚᖃᕐᓗᓂ ᖃᓄᐃᓕᐅᖃᑦᑕᖅᓯᒪᓂᓂᕐᒥᓂᒃ 
ᒪᑐᓚᐅᙱᓐᓂᖓᓂ ᐅᓪᓗᐊ ᑕᒪᑐᒪ ᐱᓇᔪᒃᑕᐅᔫᑉ. 

6. ᐅᖓᕙᕆᐊᖅᑎᑕᐅᓂᖓ ᓇᐅᑦᑎᖅᓱᖅᑕᐅᓂᕐᒧᑦ ᐱᕕᒃᓴᐅᑉ ᐃᖅᑲᓇᐃᔭᖅᑎᓄᑦ 
ᐊᑐᖅᑕᐅᖁᔭᐅᑐᐃᓐᓇᕆᐊᖃᖅᐳᖅ ᒥᓂᔅᑕᐅᑉ ᑐᒡᓕᐊᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᓂᑦ ᐃᖅᑲᓇᐃᔭᕐᕕᐅᔪᒥᑦ ᐱᓕᕆᕝᕕᖕᒥ/ᑭᒃᑯᑐᐃᓐᓇᓄᑦ 
ᑎᒥᒋᔭᐅᔪᒥᑦ. ᐱᕕᒃᓴᖅ ᐅᖓᕙᕆᐊᖅᑎᑕᐅᓂᖓᓄᑦ ᐊᑯᓂᐅᓂᖅᓴᐅᓪᓗᐊᙳᓚᖅ 
ᑕᐃᔅᓱᒪᙵᑦ ᓯᕗᓪᓕᕐᒥᑦ ᓇᐅᑦᑎᖅᓱᖅᑕᐅᓂᕐᒧᑦ ᐱᕕᒃᓴᒥᑦ. 
 

7. ᐃᖅᑲᓇᐃᔭᖅᑏᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ 
ᐊᖏᖃᑎᒌᒍᑖᒎᖅᑎᑕᐅᓯᒪᕗᑦ, ᓇᐅᑦᑎᖅᓱᖅᑕᐅᓂᕐᒧᑦ ᐱᕕᒃᓴᖅ 
ᐅᖓᕙᕆᐊᖅᑎᑕᐅᑐᐃᓐᓇᕆᐊᖃᖅᐳᖅ ᑭᓯᐊᓂ ᑕᐃᓐᓇ ᐃᖅᑲᓇᐃᔭᖅᑎ 
ᑲᑐᔾᔨᖃᑎᒌᓪᓗ ᑎᑎᕋᖅᓯᒪᔪᑎᒍᑦ ᐊᖏᖅᐸᑎᒃ, ᑖᓐᓇᓗ ᓇᓗᓇᐃᔭᐃᓯᒪᑦᑎᐊᕐᓗᓂ 
ᐱᕕᒃᓴᒥᒃ ᐊᑐᖅᑎᑕᐅᔪᒥᒃ ᑕᒪᑐᒧᖓ ᐅᖓᕙᕆᐊᖅᑎᑕᐅᔪᒧᑦ. 

 
8. ᑕᒪᐃᑕ ᐊᑐᓂᑦ ᐃᖅᑲᓇᐃᔭᖅᑏᑦ ᐅᖃᐅᔾᔭᐅᕙᒃᐳᑦ ᖃᓄᖅ ᑕᑭᑎᒋᓂᖓᓂᒃ 

ᓇᐅᑦᑎᖅᓱᖅᑕᐅᓂᕐᒧᑦ ᐱᕕᒃᓴᐅᑉ ᑎᑎᕋᖅᑕᐅᔪᒥ ᐱᑎᑦᑎᔾᔪᑕᐅᔪᒪᔪᒥ. 
 

9. ᑲᒪᔨᒋᔭᐅᔪᖅ ᐅᖃᐅᔾᔪᐃᕙᒃᐳᖅ ᓇᐅᑦᑎᖅᓱᖅᑕᐅᔪᓂᒃ ᐃᖅᑲᓇᐃᔭᖅᑎᓂᒃ 
ᐊᑐᖅᑕᐅᕙᒃᑐᓄᑦ ᐃᓕᖅᑯᓯᕆᔭᐅᓪᓗᑎᒃ, ᑕᒪᒃᑯᐊᓗ ᓂᕆᐅᒋᔭᐅᓪᓗᑎᒃ 
ᐊᑐᖅᑕᐅᓇᔭᕐᓂᖏᓐᓂᒃ. ᑲᒪᔨᒋᔭᐅᔪᖅ ᐅᖃᐅᓯᖃᖅᐸᒃᐳᖅ ᐃᖅᑲᓇᐃᔭᖅᑎᒧᑦ 
ᒪᓕᒋᐊᓕᖕᓂᒃ ᐃᖅᑲᓇᐃᔭᕐᕕᖕᒥ. 

 
10. ᓯᕗᓪᓕᖅᐹᒥ ᑕᖅᑭᒥ ᓇᐅᑦᑎᖅᓱᖅᑕᐅᓪᓗᓂ ᐃᖅᑲᓇᐃᔭᓕᕈᓂ, ᑖᔅᓱᒪ 

ᐃᖅᑲᓇᐃᔭᖅᑎᐅᑉ ᑐᕌᕆᔭᖏᑦ ᑎᑭᑦᑐᒪᔭᖏᓪᓗ ᐋᖅᑭᒃᑕᐅᓪᓗᐊᖅᐳᑦ ᑲᒪᔨᒋᔭᖓᓂᑦ. 
 

11. ᐱᓕᕆᓂᕆᕙᒃᑕᖏᑦ ᓇᐅᑦᑎᖅᓱᖅᑕᐅᔪᐃᑦ ᐃᖅᑲᓇᐃᔭᖅᑏᑦ 
ᓇᐅᑦᑎᖅᓱᖅᑕᐅᑦᑎᐊᖅᐸᒃᐳᖅ ᑲᒪᔨᒋᔭᐅᔪᓂᑦ. ᐊᑲᐅᙱᓕᐅᕈᑎᓂᒃ  



ᐃᖅᑲᓇᐃᔭᖅᑎᖃᕐᓂᕐᒧᑦ 
ᐊᑐᖅᑕᐅᔪᓐᓇᖅᑐᓄᑦ ᒪᒃᐱᖅᑐᒐᖅ 

ᓇᓗᓇᐃᖅᑕᐅᔪᖃᖅᐸᑦ, ᐋᖅᑭᒋᐊᕈᑎᓂᒃ ᐱᓕᕆᔪᖃᓕᖅᐸᒃᐳᖅ. 

 
12. ᓇᐅᑦᑎᖅᓱᖅᑕᐅᔪᖅ ᐃᖅᑲᓇᐃᔭᖅᑎ ᓈᒻᒪᙱᑦᑐᖅ ᐃᓂᒧᑦ ᐲᖅᑕᐅᕙᒃᐳᖅ 

ᐃᓱᓕᓚᐅᙱᓐᓂᖓᓂ ᓇᐅᑦᑎᖅᓱᖅᑕᐅᓂᕐᒧᑦ ᐱᕕᒃᓴᖓ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ, 
ᐃᖅᑲᓇᐃᔭᕈᓐᓃᖅᑎᑕᐅᓗᓂ ᒐᕙᒪᒃᑯᓂᑦ. 

 
13. ᑕᐃᓐᓇ ᐃᖅᑲᓇᐃᔭᖅᑎ ᖁᕝᕙᕆᐊᖅᑎᑕᐅᔪᖅ ᓅᑎᑕᐅᔪᕐᓘᓐᓃᑦ 

ᐲᖅᑎᑕᐅᓚᐅᙱᓐᓂᖓᓂ ᓇᐅᑦᑎᖅᓱᖅᑕᐅᓂᕐᒥᓂ, ᖃᓄᑐᐃᓐᓇᑦᑎᐊᖅ 
ᐱᓇᔪᒃᑐᖃᖅᐸᒃᐳᖅ ᐅᑎᖅᑎᓐᓇᓱᒃᖢᒍ ᑖᓐᓇ ᐃᖅᑲᓇᐃᔭᖅᑎ ᐃᓂᒋᓚᐅᖅᑕᖓᓄᑦ 
ᐊᔾᔨᖓᓄᓪᓘᓐᓃᑦ ᐃᓂᒧᑦ. ᐲᖅᑎᑕᐅᔪᑦ ᓇᓴᐅᓴᑦᑎᖅᓱᖅᑕᐅᓂᕐᒥᑦ ᐅᓂᒃᑲᐅᓯᐅᓯᒪᕗᑦ 
ᐃᖅᑲᓇᐃᔭᖅᑐᓕᕆᔨᒃᑯ ᒪᒃᐱᖅᑐᒐᕆᔭᖓᓂ 1801−ᒥ: ᐲᖅᑎᑕᐅᓂᖅ 
ᓇᐅᑦᑎᖅᓱᖅᑕᐅᓂᕐᒧᑦ 

 
 
ᐱᔪᓐᓇᐅᑎᓖᑦ ᖃᐅᔨᒋᐊᕐᕕᐅᔪᓐᓇᖅᑐᓪᓗ 

 
14. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᖁᔭᖓ  
 

15. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖏᑦ 
 

16. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
 

17. ᐱᓪᓗᐊᑕᖅ ᑲᑐᔾᔨᖃᑎᒌᒃᖢᓂ 
ᐊᖏᖃᑎᒌᒍᑎ ᐅᑯᓄᖓ, ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᖃᑐᔾᔨᖃᑎᒌᖓᑦ  

 
18. ᑲᑐᔾᔨᖃᑎᒌᒃᖢᓂ ᐊᖏᖃᑎᒌᒍᑎ 

ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᓐᓄᑦ  

 
 

19. ᖁᑦᑎᒃᑐᒦᓐᓂᖅᓴᐅᑉ ᐊᐅᓚᑦᑎᔨᐅᑉ 
ᒪᒃᐱᖅᑐᒐᖓ 
ᓇᐅᑦᑎᖅᓱᖅᑕᐅᓂᕐᒧᑦ 

 
20. ᑭᑭᑕᐅᔪᑦ ᐃᖅᑲᓇᐃᔭᖅᑏᑦ  



ᐃᖅᑲᓇᐃᔭᖅᑎᖃᕐᓂᕐᒧᑦ 
ᐊᑐᖅᑕᐅᔪᓐᓇᖅᑐᓄᑦ ᒪᒃᐱᖅᑐᒐᖅ 

ᑎᓕᐅᕆᔾᔪᑎ 901: ᓇᐅᑦᑎᖅᓱᖅᑕᐅᓂᕐᒧᑦ 
ᐱᕕᒃᓴᐃᑦ 

ᒪᒃᐱᖅᑐᒐᖓ ᓇᐅᑦᑎᖅᓱᖅᑕᐅᓂᕐᒧᑦ 

 
ᖃᐅᔨᒋᐊᕐᕕᑦᓴᐃᑦ 

 
21. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ 

ᖃᐅᔨᒋᐊᕈᓐᓇᖅᑐᑎᑦ: 
 

ᑐᑭᒧᐊᒃᑎᑦᑎᔨ, ᐃᖅᑲᓇᐃᔭᖅᑐᓕᕆᔨ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖃᓗᐃᑦ, 
ᓄᓇᕗᑦ 
975-6211 

